
山而北以應永寧之兵遂搗烏撒諸蠻元右丞寔卜聞胡

海等兵進自永寧乃聚兵赤河水以拒之旣而海等造木

筏夜半濟河進師而友德亦至勢合威振寔卜遁去友德

令諸將士築城版鍤方具蠻寇復合兵來戰友德屯兵山

岡持重以待之諸將欲戰友德故弗許士卒無不奮勇思

致死力友德度其可用下令曰我軍深入有進無退彼旣

遁而復合心必不一倂力與戰破之必矣若使彼據險自

固未易克也有芒部土酋率衆來援寔卜合勢迎戰我軍

鼓噪趨之戰十餘合其酋長多中槊墜馬死蠻衆遂潰斬

首三千餘級寔卜率餘衆遁遂城烏撒得七星關以通稱

節又克河渡河於是東川烏蒙芒部諸蠻震慣皆望烏蒙

附○是年封皇子權爲寧王國于大寧

壬戌〈洪武十五年〉

正月命儒臣重制九奏侑食樂章一奏炎精開運二奏基

風三奏天眷皇明四奏天道傳五奏振皇綱六奏金陵七

奏長楊八奏芳醴九奏駕六龍○編類華夷譯語成

　〈前元素無文字但借高昌書製蒙古字行天下命侍講火原潔等編類華夷譯語凡天文地理人事物類服食〉

　〈器甲靡不具載復取元秘史參攷細切其字以諎聲音旣成命刊行之自是使臣往朔漠皆得通其情〉

命天下朝覲官各舉所知一人○汝南侯梅思祖掌雲南

布政司事張紞爲左參政○沐英等率兵掠徵江臨安沅

--

江尋甸楚雄洱海次第皆下二月進兵攻大理城倚點蒼

山西臨洱河爲固南詔皮羅閣所築龍頭龍足上下三關

險要土酋段世聞王師且至聚衆五萬扼下關英自將攻

之牢不可破乃令王弼以兵由洱水東趨上關英兵綴下

關爲犄角勢別遣胡海將一軍夜從閒道渡河繞出點蒼

山後攀木緣崖而上立我旗幟遟明我軍踴躍歡呼賊衆

驚亂斬關而入海率山上軍下攻之賊腹背受敵遂潰拔

其城擒段世遂分兵取鶴慶平麗江破石門關下金齒由

是車里及摩㱔和泥等部相率歸附又畧建昌元平章月

魯帖木兒降雲南悉平○諭雲南諸夷詔曰曩者元孜孤

綱豪傑縱横朕提師旅與之並驅十有三年然後命將從

征五年而天下定萬姓寧建號紀元又十五年矣帶夏蠻

貊罔敢不服惟爾烏撒烏蒙東川芒部建昌諸夷抗命弗

庭而雲南梁王尤肆陸梁誘我逋逃擾我疆場用是命征

南將軍傅友德左副將軍藍玉右副將軍沐英統三十萬

衆問爾西南諸夷之罪今得捷報雲南部落俱已降附故

特遣使齎詔諭爾西南諸夷自今有不遵敎化者卽加兵

討之爾等其洗心滌慮效順中國朕當一視同仁豈有閒

乎○改國子學爲國子監○左春坊正字魏德壽舉文學

汪叔瑜等詔有司各以楮幣聘之○前太子正字晉府長

